
HUDUD SANOATIDA KAPITAL VA 
MEHNAT RESURSLARI 
SAMARADORLIGINI KOBB–DUGLAS 
MODELI YORDAMIDA BAHOLASH

Turayev Baxrom Ergashevich
Termiz davlat universiteti tadqiqotchisi
Email: tbahrom@mail.ru

Annotatsiya: Ushbu maqolada hududiy sanoat ishlab chiqarishi samaradorligini baholashda kapital 
(investitsiyalar) va mehnat resurslarining (bandlik) tutgan o‘rni hamda ularning iqtisodiy o‘sishga ta’siri tahlil 
qilingan. Tadqiqotda Surxondaryo viloyatining 2015–2025-yillardagi statistik ma’lumotlari asosida Kobb–Duglas 
ishlab chiqarish funksiyasi va regressiya tahlili usullaridan foydalanilgan. Tahlil natijasida hudud sanoatida 
mehnat va kapital elastikligi hamda o‘rtacha mahsuldorlik ko‘rsatkichlari (APL va APK) baholanib, resurslardan 
foydalanish samaradorligini oshirish va sanoat siyosatini takomillashtirish bo‘yicha ilmiy-amaliy xulosalar 
shakllantirilgan.

Kalit so‘zlar: hududiy sanoat, sanoat ishlab chiqarishi, iqtisodiy samaradorlik, Kobb–Duglas modeli, kapital, 
investitsiyalar, mehnat resurslari, bandlik, mehnat unumdorligi, kapital mahsuldorligi, elastiklik, regressiya tahlili.

Аннотация: В статье проанализированы роль капитала (инвестиций) и трудовых ресурсов 
(занятости) в оценке эффективности регионального промышленного производства, а также их влияние 
на экономический рост. В исследовании использованы производственная функция Кобба — Дугласа и 
методы регрессионного анализа на основе статистических данных Сурхандарьинской области за 2015–
2025 годы. В результате анализа оценены эластичность труда и капитала, а также показатели средней 
производительности труда и капитала (APL и APK) в промышленности региона. Сформулированы научно-
практические выводы по повышению эффективности использования ресурсов и совершенствованию 
промышленной политики.

Ключевые слова: региональная промышленность, промышленное производство, 
экономическая эффективность, модель Кобба — Дугласа, капитал, инвестиции, трудовые ресурсы, 
занятость, производительность труда, производительность капитала, эластичность, регрессионный 
анализ.

Abstract: This article analyzes the role of capital (investment) and labor resources (employment) in 
assessing the efficiency of regional industrial production and examines their impact on economic growth. The 
study employs the Cobb–Douglas production function and regression analysis methods based on statistical 
data for Surkhandarya Region for 2015–2025. The analysis evaluates labor and capital elasticities, as well 
as average labor and capital productivity indicators (APL and APK) in the regional industrial sector. Scientific 
and practical conclusions are formulated regarding the improvement of resource-use efficiency and industrial 
policy.

Keywords: regional industry, industrial production, economic efficiency, Cobb–Douglas model, capital, 
investment, labor resources, employment, labor productivity, capital productivity, elasticity, regression analysis.

K I R I S H
Hududning sanoat ishlab chiqarishi samaradorligini investitsiyalar hamda sanoatda band aholi ko‘rsatkichlari 

asosida baholash iqtisodiy rivojlanish darajasini kompleks tahlil qilish imkonini beradi. Bunday yondashuv ishlab 
chiqarish resurslarining qanchalik samarali foydalanilayotganini, investitsiyalar qaysi darajada real iqtisodiy 
natija berayotganini hamda mehnat resurslarining unumdorlikka ta’sirini aniqlashga xizmat qiladi. Natijada 
hudud sanoatining raqobatbardoshligi, iqtisodiy o‘sish omillari va tarkibiy o‘zgarishlar chuqurroq baholanadi 
hamda qaror qabul qilish jarayonida ilmiy asoslangan xulosalar ishlab chiqiladi.

Ushbu ko‘rsatkichlar orqali sanoat samaradorligini hisoblash zarurati zamonaviy iqtisodiyotda resurslardan 
oqilona foydalanish va investitsiya siyosatini to‘g‘ri yo‘naltirish ehtiyojidan kelib chiqadi. Faqatgina ishlab 
chiqarish hajmini tahlil qilish yetarli emas, chunki u samaradorlik darajasini to‘liq aks ettirmaydi. Investitsiyalar 
va bandlik ko‘rsatkichlarini birgalikda tahlil qilish hududda iqtisodiy o‘sishning barqarorligini baholash, mehnat 
unumdorligini oshirish yo‘llarini aniqlash hamda sanoat siyosatini takomillashtirish uchun muhim ilmiy va amaliy 
asos yaratadi.

M A V Z U G A  O I D  A D A B I Y O T L A R  S H A R H I
Hududlarning sanoat ishlab chiqarishi samaradorligini baholash, ishlab chiqarish omillarining iqtisodiy 

o‘sishga ta’sirini aniqlash hamda mehnat va kapital resurslaridan foydalanish darajasini tahlil qilish iqtisodiy 
tadqiqotlarning muhim yo‘nalishlaridan biri hisoblanadi. Mazkur masala bo‘yicha xorijiy va mahalliy olimlar 
tomonidan turli nazariy yondashuvlar, ekonometrik modellar va amaliy baholash usullari ishlab chiqilgan.

Ishlab chiqarish hajmi bilan mehnat va kapital omillari o‘rtasidagi bog‘liqlikni ifodalovchi asosiy modellardan 
biri C. W. Cobb va P. H. Douglas tomonidan taklif etilgan ishlab chiqarish funksiyasidir. Mualliflar ishlab 
chiqarish hajmining kapital va mehnat resurslariga bog‘liqligini matematik shaklda ifodalab, mazkur omillarning 
ishlab chiqarish natijasiga qo‘shgan hissasini elastiklik koeffitsiyentlari orqali baholash imkoniyatini yaratganlar. 
Ushbu yondashuv keyinchalik sanoat korxonalari, hududlar va milliy iqtisodiyot miqyosida ishlab chiqarish 
samaradorligini tahlil qilishda keng qo‘llanila boshlandi.

R. M. Solow iqtisodiy o‘sish nazariyasini rivojlantirib, ishlab chiqarish hajmining o‘sishida kapital, mehnat 
va texnologik taraqqiyot omillarining o‘rnini ilmiy asoslab bergan. Uning modelida uzoq muddatli iqtisodiy 
o‘sish faqat kapital jamg‘arilishi hisobiga emas, balki texnologik rivojlanish va mehnat unumdorligining 
oshishi orqali ta’minlanishi ko‘rsatilgan. Mazkur nazariya hududlar sanoatida investitsiyalarning ishlab 
chiqarish hajmiga ta’sirini baholashda texnologik samaradorlik koeffitsiyentini ham hisobga olish zarurligini 
asoslaydi.

N. G. Mankiw, D. Romer va D. N. Weil Solow modelini inson kapitali omili bilan kengaytirib, iqtisodiy 
o‘sishning mehnat resurslari sonigagina emas, balki ularning bilim, malaka va kasbiy salohiyatiga ham 
bog‘liqligini ko‘rsatganlar. Ularning tadqiqotlari mehnat unumdorligini baholashda band aholi soni bilan bir 
qatorda, ishchi kuchining sifat ko‘rsatkichlarini hisobga olish muhimligini tasdiqlaydi. Bu yondashuv sanoatda 
band aholi sonining ishlab chiqarish hajmiga ta’sirini yanada chuqurroq tahlil qilish imkonini beradi.

S. V. Chepel O‘zbekiston sharoitida makroiqtisodiy siyosat va iqtisodiy o‘sish jarayonlarini modellashtirish 
masalalarini tadqiq etib, ishlab chiqarish omillari, investitsiyalar va iqtisodiy siyosat choralarining yalpi iqtisodiy 
natijalarga ta’sirini baholashga alohida e’tibor qaratgan. Muallif tomonidan ishlab chiqilgan yondashuvlar 
iqtisodiy o‘sishni ekonometrik modellar orqali tahlil qilish hamda O‘zbekiston hududlarining o‘ziga xos 
xususiyatlarini hisobga olgan holda prognoz ko‘rsatkichlarini shakllantirishda muhim metodologik asos bo‘lib 
xizmat qiladi.

A. A. Isadyarov iqtisodiyotda ekonometrik modellashtirishning nazariy va amaliy jihatlarini yoritib, iqtisodiy 
jarayonlar o‘rtasidagi bog‘liqliklarni regressiya va korrelyatsiya usullari orqali aniqlash masalalarini bayon 
etgan. Muallif ekonometrik modellarni shakllantirish, parametrlarni baholash, modelning statistik ahamiyatini 
tekshirish hamda natijalarni iqtisodiy talqin qilish usullarini tizimli ravishda ko‘rsatib bergan. Ushbu metodologik 
yondashuv sanoat ishlab chiqarishi, investitsiyalar va bandlik ko‘rsatkichlari asosida Kobb–Duglas modelini 
tuzishda muhim ahamiyatga ega.

A. M. Sadikov O‘zbekiston sanoatida mehnat unumdorligi va kapital resurslaridan foydalanish samaradorligini 
tahlil qilib, ishlab chiqarish hajmining o‘sishi faqat investitsiyalar miqdoriga emas, balki kapital qo‘yilmalaridan 
foydalanish sifati va mehnat unumdorligiga ham bog‘liqligini ta’kidlagan. Muallifning fikricha, investitsiyalar 
hajmining ortishi har doim ham kapital mahsuldorligining mutanosib ravishda oshishiga olib kelmaydi. Shu 
sababli sanoat samaradorligini baholashda mehnat va kapitalning o‘rtacha mahsuldorlik ko‘rsatkichlarini 
birgalikda tahlil qilish zarur.

B. O. Tursunov hudud sanoatining ishlab chiqarish salohiyatidan foydalanish samaradorligini baholash 
metodologiyasini tadqiq etib, hududiy sanoat rivojlanishini kapital, mehnat, ishlab chiqarish quvvatlari va 

texnologik omillar asosida kompleks baholashni taklif etgan. Muallif sanoat salohiyatini faqat ishlab chiqarish 
hajmi orqali emas, balki mavjud resurslarning iqtisodiy natijaga aylanish darajasi orqali baholash lozimligini 
asoslagan. Mazkur yondashuv hududlar kesimida ishlab chiqarish samaradorligini aniqlashda muhim 
metodologik ahamiyat kasb etadi.

A. V. Vahobov va Sh. R. Hojibakiyev hududlar iqtisodiyotini modellashtirish va prognozlashtirish masalalarini 
o‘rganib, hududiy rivojlanish ko‘rsatkichlari o‘rtasidagi o‘zaro bog‘liqliklarni aniqlashda iqtisodiy-matematik 
usullardan foydalanish zarurligini ko‘rsatganlar. Mualliflar hududlarning ishlab chiqarish, investitsiya, bandlik 
va resurs salohiyatini baholashda regressiya modellaridan foydalanish imkoniyatlarini yoritganlar. Ushbu 
yondashuv Surxondaryo viloyati sanoatida ishlab chiqarish hajmi, investitsiyalar va band aholi soni o‘rtasidagi 
bog‘liqlikni tahlil qilish uchun nazariy va uslubiy asos yaratadi.

Umuman olganda, o‘rganilgan ilmiy manbalarda sanoat ishlab chiqarishi samaradorligini baholashda 
mehnat, kapital, investitsiyalar, texnologik taraqqiyot va inson kapitali omillarini kompleks hisobga olish zarurligi 
ta’kidlangan. Shu bilan birga, hududlar kesimida sanoat ishlab chiqarishining mehnat va kapital omillariga 
elastikligini aniqlash, ularning o‘rtacha mahsuldorligini baholash hamda texnologik samaradorlik darajasini 
o‘rganish bo‘yicha tadqiqotlarni davom ettirish zarur. Mazkur tadqiqotda Surxondaryo viloyati sanoat ishlab 
chiqarishi samaradorligining Kobb–Duglas modeli asosida baholanishi aynan shu ilmiy va metodologik 
yondashuvlarning mantiqiy davomi hisoblanadi.

T A D Q I Q O T  M E T O D O L O G I YA S I
Sanoat ishlab chiqarishi samaradorligini Kobb–Duglas modeli orqali baholash ishlab chiqarish jarayonida 

mehnat va kapital resurslarining iqtisodiy natijaga qo‘shgan hissasini aniqroq aniqlash imkonini beradi. 
Ushbu yondashuv yordamida hudud yoki korxona darajasida resurslardan foydalanish darajasi, texnologik 
rivojlanish ta’siri hamda ishlab chiqarishning elastiklik ko‘rsatkichlari o‘rganiladi. Eng muhim afzalliklaridan biri 
— model iqtisodiy jarayonni matematik ifodalash orqali tahlilni soddalashtiradi va resurslar o‘zgarishining ishlab 
chiqarish hajmiga ta’sirini miqdoriy baholash imkonini beradi. Shuningdek, u investitsiya va mehnat siyosatini 
optimallashtirish uchun ilmiy asos yaratadi.

Kobb–Duglas ishlab chiqarish funksiyasi odatda quyidagi ko‘rinishda ifodalanadi:

				    							       (1)

bu yerda, Y - ishlab chiqarish hajmi, A - texnologik daraja, L - mehnat resurslari (ishchi kuchi), K - kapital 
(investitsiyalar, asosiy fondlar), α, 1-α - mos ravishda mehnat va kapital elastiklik koeffitsiyentlari.

Model shuni ko‘rsatadiki, ishlab chiqarish hajmi mehnat va kapitalning o‘zgarishiga bog‘liq bo‘lib, ularning 
har biri natijaga turlicha darajada ta’sir ko‘rsatadi. Agar α + (1 − α) = 1 bo‘lsa, bu doimiy qaytish (constant 
returns to scale) holatini anglatadi.

Kobb–Duglas modelida ishlab chiqarish samaradorligini quyidagi o‘rtacha mahsuldorlik ko‘rsatkichlari 
orqali baholash mumkin:

1. Mehnatning o‘rtacha mahsuldorligi ():

				    						      (2)

Bu ko‘rsatkich bir birlik mehnat qancha mahsulot yaratishini bildiradi.
2. Kapitalning o‘rtacha mahsuldorligi ():

				     						      (3)

Bu esa bir birlik kapital qancha ishlab chiqarish hosil qilishini ko‘rsatadi.

T A H L I L  V A  N A T I J A L A R
Surxondaryo viloyati sanoatiga kiritilgan investitsiyalar hajmi hamda sanoatda band aholi soni yildan yilga 

oshib bormoqda (1-jadval).

1-jadval
Surxondaryo viloyati sanoat ishlab chiqarish hajmi, sanoatga kiritilgan investitsiyalar va band aholi soni1

Yillar Sanoat ishlab chiqarish hajmi 
(mlrd so‘m)

Sanoatga kiritilgan investitsiyalar 
(mlrd soʻm) Sanoatda bandlar soni (kishi)

n  Y K L

2015 1 910,7 109,4 18 301

2016 2 200,7 304,7 18 546

2017 2 356,4 845,6 20 574

2018 3 234,7 2 467,7 21 529

2019 4 231,3 7 046,3 24 553

2020 5 322,7 5 152,2 26 683

2021 6 675,3 4 556,3 26 489

2022 7 229,8 4 129,3 31 523

2023 8 848,6 9 739,2 28 237

2024 13 819,8 7 592,7 25 345

2025 18 833,2 8 221,5 28 754

Jadval asosida mehnat unumdorligi (Y/L) va mehnatning kapital bilan qurollanganligi samaradorlik 
ko‘rsatkichlari hisob-kitob qilindi hamda logarifmlandi (2-jadval). 

2-jadval
Surxondaryo viloyatida mehnat unumdorligi (Y/L) va mehnatning 

kapital bilan qurollanganligi samaradorlik koʻrsatgichlari2

Yillar Mehnat unumdorligi Mehnatning kapital 
bilan qurollanganligi

Logarifmlangan 
qiymat

Logarifmlangan 
qiymat

Y/L K/L ln(Q/L) ln(K/L)

2015 0,104404 0,005978 -2,25949 -5,1197

2016 0,118662 0,016429 -2,13148 -4,10868

2017 0,114533 0,0411 -2,16689 -3,19174

2018 0,150249 0,114622 -1,89546 -2,16611

2019 0,172333 0,286983 -1,75832 -1,24833

2020 0,199479 0,193089 -1,61205 -1,6446

2021 0,252003 0,172007 -1,37832 -1,76022

2022 0,22935 0,130993 -1,47251 -2,03261

2023 0,313369 0,344909 -1,16037 -1,06447

2024 0,545265 0,299574 -0,60648 -1,20539

2025 0,654977 0,285925 -0,42316 -1,25202

1	  O‘zbekiston Respublikasi Milliy statistika qo’mitasi ma’lumotlari.
2	  Muallif ishlanmasi



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz 117

2026-yil, avgust. 8-son, I-qism

Jadvaldagi logorifmlar asosida model tuzildi (3-jadval).

3-jadval
Regression tahlil natijalari3

SUMMARY OUTPUT

Regression Statistics

Multiple R 0,749297

R Square 0,561445

Adjusted R Square 0,512717

Standard Error 0,42649

Observations 11

ANOVA

  df SS MS F Significance F

Regression 1 2,095774 2,095774 11,52196 0,007943

Residual 9 1,637045 0,181894

Total 10 3,732819      

  Coefficients Standard Error t Stat P-value Lower 95%

Intercept -0,75827 0,262006 -2,89408 0,017766 -1,35097

X Variable 1 0,343778 0,101278 3,394402 0,007943 0,114671

Jadvaldagi ma’lumotlar asosida modelning umumkiy ko‘rinishi quyidagicha bo‘ladi.

		  								       (4)

A ko‘rsatgichi esa quyidagiga teng: 

		  								        (5)

Demak modelimi quyidagicha bo‘ladi:

		  							       (6)

Ushbu model Surxondaryo viloyati sanoat ishlab chiqarishida kapital (investitsiyalar) va mehnat (bandlik) 
omillarining nisbiy ta’sirini ifodalaydi. Modeldagi A = 0,468 texnologik samaradorlik darajasini bildiradi, ya’ni 
mavjud resurslardan foydalanishning umumiy samaradorlik koeffitsiyenti nisbatan o‘rtacha darajada ekanini 
ko‘rsatadi. Eksponentlar tahliliga ko‘ra, mehnat elastikligi (0,656) kapital elastikligidan (0,344) yuqori bo‘lib, 
bu sanoat ishlab chiqarishida bandlikning ta’siri investitsiyalarga nisbatan kuchliroq ekanini anglatadi. Demak, 
hudud sanoati ko‘proq mehnat resurslariga tayangan holda shakllanmoqda. Shuningdek, α + β = 1 ga teng bo‘lib, 
bu doimiy masshtab samaradorligi (constant returns to scale) mavjudligini bildiradi, ya’ni kapital va mehnat bir 
xil foizga oshirilsa, ishlab chiqarish ham shunga mos ravishda o‘sadi. Umuman olganda, model Surxondaryo 
sanoatida mehnat unumdorligini oshirish va texnologik yangilanishlar orqali kapital samaradorligini kuchaytirish 
zarurligini ko‘rsatadi (4-jadval).

3	  Muallif ishlanmasi

4-jadval
Sanoat ishlab chiqarishi samaradorlik koʻrsatkichlari4

Yil APl (Q/L) APk (Q/K)

2015 0,080 13,453

2016 0,114 6,931

2017 0,156 3,798

2018 0,224 2,001

2019 0,352 1,145

2020 0,281 1,632

2021 0,263 1,855

2022 0,246 2,001

2023 0,343 1,320

2024 0,339 1,797

2025 0,355 1,844

APL (mehnatning o‘rtacha mahsuldorligi) ko‘rsatkichlari tahlili shuni ko‘rsatadiki, 2015–2025-yillar davomida 
Surxondaryo viloyati sanoatida mehnat resurslaridan foydalanish samaradorligi umumiy hisobda oshib borgan. 
Ayniqsa, 2015–2019-yillarda APL ning keskin o‘sishi sanoat ishlab chiqarish hajmi band aholi soniga nisbatan 
tezroq ortganini anglatadi. Keyingi yillarda ayrim tebranishlar kuzatilgan bo‘lsa-da, 2025-yilda ko‘rsatkichning 
0,355 darajaga yetishi mehnat unumdorligi yuqori sur’atda saqlanib qolganini bildiradi. Bu holat sanoatda 
texnologik yangilanishlar, ishlab chiqarish jarayonlarini optimallashtirish hamda ishchi kuchi malakasining 
oshishi bilan izohlanadi. Umuman olganda, APL dinamikasi hudud sanoatida ishlab chiqarish o‘sishi asosan 
mehnat omili hisobiga qo‘llab-quvvatlanayotganini ko‘rsatadi.

APK (kapitalning o‘rtacha mahsuldorligi) ko‘rsatkichlari esa investitsiyalardan foydalanish samaradorligi 
dastlab yuqori bo‘lganini, biroq keyingi yillarda nisbatan pasayganini ko‘rsatadi. Xususan, 2015-yilda APK 
13,453 darajasida bo‘lgan bo‘lsa, keyingi davrda investitsiyalar hajmining keskin oshishi fonida ko‘rsatkich 
pasayib borgan. Bu esa yangi kapital qo‘yilmalarining qisqa muddatda to‘liq iqtisodiy samara bermasligi bilan 
izohlanadi. Shu bilan birga, 2020-yildan keyin APK ning asta-sekin barqarorlashuvi investitsiyalar samaradorligi 
tiklana boshlaganini bildiradi. Natijalar Surxondaryo sanoatida kapital qo‘yilmalari hajmini oshirish bilan bir 
qatorda, ularning maqsadli va samarali yo‘naltirilishi ham muhim ekanini ko‘rsatadi.

X U L O S A  V A  T A K L I F L A R
Olingan regressiya tahlili natijalariga ko‘ra, Surxondaryo viloyati sanoati uchun tuzilgan Kobb–Duglas 

modeli Y = 0,468·K⁰·³⁴⁴·L⁰·⁶⁵⁶ ko‘rinishiga ega bo‘ldi. Model ko‘rsatkichlari hudud sanoatida mehnat 
omilining elastikligi (0,656) kapital elastikligiga (0,344) nisbatan sezilarli darajada yuqori ekanligini, ya’ni 
iqtisodiy o‘sish ko‘proq mehnat resurslari va bandlik hisobiga ro‘y berayotganini ko‘rsatmoqda. Shuningdek, 
modeldagi elastiklik koeffitsiyentlari yig‘indisi birga tengligi hududda doimiy masshtab samaradorligi 
mavjudligini anglatadi. Texnologik samaradorlik koeffitsiyentining (A = 0,468) nisbatan o‘rtacha darajada 
saqlanayotgani esa ishlab chiqarish jarayonlariga zamonaviy texnologiyalarni yanada kengroq jalb etish 
zarurligini ko‘rsatadi.

Mehnat va kapitalning o‘rtacha mahsuldorlik ko‘rsatkichlari (APL va APK) tahlili shuni ko‘rsatadiki, 2015–
2025-yillar davomida mehnat unumdorligi (APL) barqaror o‘sish tendensiyasiga ega bo‘lib, 2025-yilda 0,355 
darajaga yetgan. Aksincha, kapital mahsuldorligi (APK) investitsiya hajmlarining keskin ortishi hisobiga dastlabki 
yillarga nisbatan pasayib, so‘nggi yillarda barqarorlashgan. Bu holat kiritilayotgan kapital qo‘yilmalarining 
darhol emas, balki ma’lum vaqt o‘tib to‘liq samara berishidan dalolat beradi. Umuman olganda, tadqiqot 
natijalari Surxondaryo viloyati sanoatida kelgusida faqat ishchi kuchi hajmiga tayanib qolmasdan, kiritilayotgan 
investitsiyalarning yo‘naltirilish samaradorligini oshirish va mehnat unumdorligining sifat jihatdan yuksalishini 
ta’minlash zarurligini isbotlaydi.

 

4	  Muallif ishlanmasi

